
KOSTER
PLIGSTAAT
1.
WERKGEWER

Die koster staan, via die skriba, onder toesig van die kerkraad.

2.
SKAKELING
2.1 Indien enige saak rakende die koste se werkopdrag na vore kom, hetsy sekere pligte of enige ander take aan hom opgedra, skakel die koster direk met die skriba van die gemeente.  

2.2 Indien dit vir die koster onmoontlik is om op 'n gegewe tyd sekere pligte na te kom, moet die skriba daarvan verwittig word sodat daar alternatiewe reëlings getref kan word.  

3.
PLIGTE
3.1 Die koster moet verantwoordelikheid aanvaar vir die volgende:

3.1.1
Skoonmaak van die kerkkompleks
3.1.1.1
Die volgende lokale/ruimtes het betrekking:

(i) stoepe en die plaveisel rondom die kerk en die saal
(ii) moederskamer
(iii) binneruim van die kerk
(iv) liturgiese ruimte
(v) galery
(vi) konsistorie en argief
(vii) gange
(viii) stoorkamers en onderriglokale
(ix) kombuisvloer
(x) kleedkamers
(xi) kantoor
(xii) saal
(xiii) enige ander ruimtes in die kerkkompleks.  

3.1.1.2
Vloere word eenmaal per kwartaal gewas terwyl dit eenmaal per week gevee en met 'n mop skoongemaak word.
3.1.1.3
Alle matte word eenmaal per week gestofsuig, tensy daar rade is vir meermale, veral na daar funksies gehou was.  
3.1.1.4
Alle meublement, vensterbanke, lyste en die orrel word weekliks afgestof.
3.1.1.5
Handvatsels van deure en nagmaalservies word gereeld gepoets terwyl vensters soos nodig gewas word.
3.1.1.6
Die kerk sal alle skoonmaakmiddels en arbeid voorsien en die koster hou toesig oor die arbeid.  

3.2 EREDIENSTE
3.2.1
Die koster sluit met alle eredienste (huweliks- en begrafnisdienste ingesluit) en ander geleenthede (kerkraadsvergaderings, kategeseklasse, kommissiever-gaderings en saalverhurings, ensovoorts) oop en toe en dra ook sorg dat die vensters oop en/of toe gegrendel word soos benodig.

3.2.2
Die lui van die kerkklok tydens eredienste is ook die verantwoordelikheid van die koster.  

3.2.3 Die koster plaas water op die kansel voor elke erediens.

3.2.4 Die koster is verantwoordelik om by huweliksgeleenthede, in samewerking met die betrokkenes, blommerangskikkings op die regte plek in die kerk te plaas, asook toe te sien dat die banke nie beskadig word deur die aanbring van ruikertjies nie.  Duimdrukkers mag nie gebruik word nie.  Die koster plaas ook die knielkussinkies en die tafel vir die tekening van die huweliksregister voor die huweliksbevestiging in posisie en verwyder hulle direk na afloop van die bevestiging.

3.2.5 Tydens begrafnisse is dit die verantwoordelikheid van die koster om toe te sien dat die kis nie tot voor die kansel gebring word nie.  

3.2.6 Tydens nagmaalgeleenthede is die koster behulpsaam om, saam met die dia-kens, die tafels te dek.  Hy is verantwoordelik vir die aankoop, sny asook pla-sing van die brood op die tafels.  Verder moet die koster seker maak dat daar genoeg wyn is en ook die tafeldoeke versorg (was en stryk).

3.2.7 Met doopgeleenthede moet die doopvont met water gevul en op sy plek geplaas word.

3.2.8 Die koster plaas ook die tafel en nodige stoele vir kerkraads-, gemeente-, NHSV- en Senior Diensgroepvergaderings in die kerk/saal en dra sorg dat die mikrofone in posisie is.

3.2.9 Die koster plaas die kollektesakkies voor die erediens by die deure.

3.2.10 Die koster verleen hulp en bystand aan enige kerkganger wat op hulp aange-wese is.

3.2.11 Die koster is verantwoordelik vir die aanskakel van die klankstelsel, laai van die mikrofoonbatterye en moet met hulp reageer op aktivering van die alarm-stelsel.

3.2.12 Indien die koster genader word insake 'n huweliksbevestiging, moet hy eerste vasstel wie die seremonie behartig en aan een van die twee predikante rap-porteer.

3.2.13 Tariewe aan die koster betaalbaar deur instansies is soos volg:

Huwelike



R..........................................
Begrafnisse


R..........................................
Saalverhurings


R..........................................
3.3
INSTANDHOUDING/INSPEKSIE
3.3.1 Die koster weerhou hom van enige instandhoudings-/onderhoudswerk waar daar 'n redelike mate van risiko aan verbonde is, byvoorbeeld op hoë stellasies klim, ensovoorts.

3.3.2 Die koster versorg die plante in die kerkgebou en maak die tuin twee maal per week nat, indien dit nodig is.  

3.3.3 Kleiner instandhoudingswerke, soos byvoorbeeld vervanging van 'n gloei-lamp, herstel van slotte en/of die normale slytasie op toilette, word deur die koster onderneem.  Sy eie diskresie moet hom in hierdie verband lei.  

3.3.4 Groter instandhoudings-/herstelwerke wat nodig is, word via die skriba by die verantwoordelike kommissie aangemeld.

3.3.5 Die frekwensie van inspeksies word aan die diskresie van die koster oorgelaat.  Die totale werkopdrag van die koster kan oor twee dae verrig word.  In same-werking met die twee predikante, moet hy 'n werkprogram opstel.

3.3.6 Die koster is verantwoordelik om toe te sien dat die tuindienste hulle werk-opdrag na behore uitvoer, en dien ook as skakel tussen tuindienste en die kerk-raad via die skriba.  

